
پوختە:

دهێتە  زمانی  ستانداربونا  گرنگێ  فاكتەرەكێ   ب  ئێكگرتی  ڕێنڤیسا 
هەژمارتن. د ئەڤێ  ڤەكۆلینێدا چەند پیتەكێن، كو كێشە و بۆچونێن جیاواز ل 
سەر هەین هاتینە دەستنیشانكرن، ژ ئەوان پیتێن، كو وەك داتا بۆ ڤەكۆلینێ  
هاتینە هەلبژارتن، ئەوژى: > ح ،ڕ، ع، غ، ڵ، ¡، وو< د ئەنجاماندا خۆیا 
ئاخڤتنكەرێن  و  زمانێ  كوردیدا هەبونا خۆ هەیه  ڕێنڤیسا  دبیت، كو>ح< د 
دبیتەڤە،  دوبارە  پەیڤاندا  گەلەك  د  و  دكەن  ئەوێ   هەبونا  ب  هەست  كورد 
هەروەسا>ڕ< ب  پيتەكا زمانێ  كوردی هاتیە دانان، چونكی د گەلەك پەیڤاندا 
ب گوهۆڕینا ئەوێ  ل گەل پیتا>ر< دبیتە ئەگەرێ  گوهۆڕینا واتایێ . پیتێن 
>ع،غ< دو پیتێن ڕەسەنێن زمانێ  كوردی نینن، چونكی پیتا>غ< شیانێن 
جهێ   ل  پیتا>خ<  ئاریشە  بێ  دشێین  ئەم  و  پیتا>خ<هەیە  بۆ  گوهۆرینێ  
پیتا >غ< بكاربهینین، هەروەسا پیتا>ع< شیانێن گوهۆرینێ  بۆ پیتێن> هـ 
<،>ح<،> ئـ < هەیە و  >ڵ،ل< ب ئەلۆفۆنێن هەڤ دهێنە دانان. >¡< 
بزروكێ  پێدڤی ب هێمایەكێ  هەیە، كو د نڤیسینا زمانێ  كوردیدا نواندنا ئەوێ  
بكەت، ژبەركو بڕگەیا زمانێ  كوردی بێ بزوێن پێكناهێت، هەروەسا دشێین هەر 

پەیڤەكا >وو< تێدا بێ ئاریشە ب ئێك >و<یێ بنڤیسین.

ABSTRACT:

Standardizing the language is crucial, and one of the key elements is achiev-
ing a united orthography. In our research, we focused on certain letters that 
have sparked debates among linguistic scholars. Some of these disputed 
letters include: <وو ،¡ ،ڵ،غ ،ع ،ڕ، ح>. Our findings revealed that the letter <ح> is 
indeed present in Kurdish writing and holds significance as it frequently ap-
pears in numerous words. Another essential letter in the Kurdish language 
is <ڕ>, which, when substituted with <ر>, alters the meaning of words. On 
the other hand, <ع> and <غ> are not considered genuine letters in Kurdish 
since <غ> can be interchanged with <خ> without any issues, and <ع> has the 
capability to transform into <ئى>،<ح>،<هه> letters. Furthermore, <ل،ڵ> are cat-
egorized as allophones. To accurately represent the Kurdish language in 
writing, vowel letters (بزروكه) along with their appropriate notation are es-
sential. Lastly, it is feasible to substitute <وو> with a single <و>.

Key Words: writing, letters, standard language, disputed letters and 
alphabet.

.1 پێشەکی

ڕێنڤيس (سیستەمێ  نڤیسین) ێ  بۆ توماركرن و پاراستنا زانیاری و كەلتورێ  مللەتان هاتیە هەبونێ ، چونكی 
رۆلەكێ  گرنگ د پاراستنا كەلتوور و بەرهەمێ  دەستپێكیێ هەر مللەتەكیدا دبينيت ،ئەو سیستەم ژی ب درێژاهییا 
مێژویێ د ناڤ هەر نەتەوەیەكێدا توشی گوهۆڕینان بویە و د هەر قوناخەكێدا جۆرەكێ  نڤیسینێ  چ (وێنەیی،لوگوگرافی 

و ئەلفابێ) یێ بیت بكارهیناینە. 

د ئەڤی سەردەمیدا ،كو گەفێن ژ ناڤچونێ  ل سەر زمانان زێدەبوینە ،لەورا كاركرن د سیستەمێ  نڤیسینەكا 
ئێكگرتیدا دێ  پتر د خزمەتا هەر زمانەكیدا بیت و ئەو زمان دێ پتر یێ پاراستى بیت و ب ڕێكا ئەوێ  نڤیسینێ  دێ 
پتر شێت د بیاڤێن  وەرگێرانێدا و ل سەر تورا ئەنتەرنێتێ  رۆلێ  خۆ گێریت .د ئەڤێ  لێكۆلینێدا ڤەكۆلەرێ  هەولدایە 
كار بۆ ئێكگرتنا نڤیسينا زمانێ  كوردی بكەت و چەند پیتەكێن كێشەدار وەرگرتینە، ل گەل بەرچاڤكرنا بۆچونێن 
چەند زمانڤانێن كورد دەربارەی ئەوان پیتان و بریار ل سەر هەبون و نەبونا ئەوان پیتێن، كو بۆ ئەڤێ  ڤەكۆلینێ  

هاتینە دەستنیشانكرن هاتیە دان.

.1.1  ناڤونیشانێ لێکۆلینێ

ئەڤ لێکۆلینه ل ژێر ناڤونیشانێ )هەولەك بۆ ئێكگرتنا ڕێنڤیسا  زمانێ کوردی(دایه.

.1.2  ڕێبازا لێکۆلینێ

هەولەك بۆ ئێكگرتنا ڕێنڤیسا زمانێ  كوردی

ئەڤ لێکۆلینه ل دویڤ) ڕێبازا وه سفی _سينكرونى (و پشتبەستن ب ژێدەران و بۆچونان هاتییە ئەنجامدان

.1.3  سنورێ لێکۆلینێ 

ب شێوەیەکێ گشتی سنورێ لێکۆلینێ  د چارچوڤێ بابەتێ  ڕێنڤیسێدایە و ژبەر پێدڤيیا بابەتی گەلەك جاران 
پەنا بۆ لقە ئاستێ  مۆرفۆلۆجیێ هاتیە برن. نمونەيێن ڤەكۆلینێژی ژ)ديالێكتا سەری- گۆڤەرا  بادینی و ديالێكتا 

خوارێ - گۆڤەرا  سۆرانی( هاتینە وەرگرتن.

.1.4  ئارمانجا لێکۆلینێ

چەند  کۆمکرنا  یان  ڕێککەڤتنان  هندەک  بگەهیته   ڤیایە  ڤەكولەرێ   ڤەکۆلینێدا،  ئەڤێ  د  سەرەکی  ئارمانجا 
زمانێ   قوناخا ستانداردبونا  بەرەڤ  گرنگ    پێنگاڤەكا  بشێین  داكو  هەستیار،  بابەتێ  ئەڤی  دەربارەی  زانیاریان 

كوردی بهاڤێژین.

.1.5  ئەگەرێن هەلبژارتنا بابەتێ  لێکۆلینێ

ئەڤ بابەتە ژبەر گرنگییا ئەوى د پرۆسا فێركرن و فێربونێدا، هەروەسا د بیاڤێ  ستانداربونا زمانێ كوردی و 
ئێكگرتنا نڤیسینا ئاخڤتنكەرێن زمانێ  كوردیدا، هاتیە هەلبژارتن.

.1.6  پەیکەرێ لێکۆلینێ

ئەڤ لێکۆلینه ل سەر دو پشکان هاتییە پارڤەکرن: 

پشکا ئێکێ: باس ل پەیوەندیيا د ناڤبەرا زمان و ڕێنڤیسێدا، چەمك و قۆناخ و ديروك و پێناسەیێن ڕێنڤیسێ 
دکەت، هەروەسا مێژويا ڕێنڤیسا زمانێ  کوردی ب ئەلفبێیا عەرەبی و لاتینی.

پشکا دویێ: باس ل  چەند پیتێن کێشەدار دکەت، هەروەسا وەرگرتنا بۆچونێن چەندین زمانڤانان دەربارەی 
زمانێ  هەلبژارتنا  سەر  ل  ئێكگرتی   ڕێنڤیسەکا  كارتێكرنا  باسێ   ديسان  وەرگرتن،  هاتینە  کێشەدار  پیتێن  ئەوان 

ستاندەرد هاتيه کرن.

ب فەر دزانین، نهۆ ئاماژە ب هندەك ژێدەر و لێكۆلینێن لێكولەرێن كورد بدەین، كو ل سەر بابەتێ  ڕێنڤیسێ 
هاتينة نڤیسین ، هەر چەندە بابەتێ  ڕێنڤیسێ ل دەڤ گەلەك زمانڤان و لێكولەرێن كورد جهێ  گرنگیپێدانێ  بویە، 
دبیت ئەم ل سەر هەمی ئەوان لێكۆلینێن هاتینە كرن، د ئاگەهدارژی نەبین، لەورا وەك نمونە دێ  ئاماژە ب چەند 

ژێدەر و لێكولینان كەین، ژ ئەوانژی:

)د.عەبدولوەهاب خالد موسی( د پەرتوكا )دەستپێكەك بۆ زمانڤانيا پراكتیكی( بابەتەك ب ناڤونیشانێ   1 .
)ڕەخساندنا ڕێنڤیسا كوردی ب تیپێن عەرەبی( د لاپەرە)136-146( باس ل دەنگێن)ئى، ی، و، بزروكە، 

ڤاولا دو لایەن،ك یا سڤك، ز یا گران، ت یا سڤك، پ یا زۆر سڤك و زۆر گران( كرییە.

)م. سەلام ناوخۆش و م.نەریمان خۆشناو(د پەرتوكا زمانەوانیدا، بابەتەك ب ناڤونیشانێ  )گیروگرفتێن  2 .
ئەلفبای كوردی( د لاپەرە )211-215( باس كرییە، بابەتێن هاتینە بەحسكرن، جودانەكرنا بزوێنا )و-u( ژ 

نەبزوێنا)و-w(، )وو( فۆنیمە یان ئەلۆفۆنە؟، دەرنەكەڤتنا بزروكێ  و هەبونا چەند شێوەیێن)ی(یێ.

 ( )د.عەبدولسەلام نەجمەدین عەبدوللا و د.شێرزاد سەبری عەلی( د پەرتوكا زمانڤانیا تیۆریدا ل بەشێ )11. 3

ژ ئەڤێ  پەرتوكێ  د لاپەرێن)309-326(ب ڕەنگەكێ  گشتی باس ل بابەتێ  ڕێنڤیسێ هاتیە كرن، وەك دیروكا 
ڕێنڤیسێ، جۆرێن ڕێنڤیسێ، كارتێكرنا ڕێنڤیسێ ل سەر خواندنێ  و ڕێنڤیسا ئەلفابێی كرییە.

)م.عەبدولستار فەتاح حسن( د پەرتوكا )رێنڤیسا كوردی(یدا، ئاماژە ب هەمی پیتێن زمانێ  كوردی كرينە،  4 .
كو هژمارا وان )37(پیتن، بەلێ  )ع، غ، ل،ڵ( ب پیتێن زمانێ  كوردی هەژمارتینە.

.2  پەیوەندیيا د ناڤبەرا زمان و ڕێنڤیسێدا

هه ر زمانه ك خودان هژماره كا فۆنیم و پیتێن  دەستنیشاكرییه . د هەر زمانەكیدا، پشتی فۆنیمێن ئەوی زمانی 
دهێنە دەستنیشانكرن، قۆناخا دویڤدا قۆناخا هەلبژارتن)دانان(ا هندەك هێمایانە، كو د سیستەمێ  نڤیسینێ  یێ ئەوی 
زمانیدا بكاربهێت و دەربڕینێ  ژ فۆنیمێن ئەوی زمانێ دیاركری بكەت.)ڕێنڤیس ب خۆ پاراستنا زانیاریانە، ئەم دشێن 
ڕێنڤیسێ دابەشی دو جۆرێن سەرەکی بکەین، ئەو ژى:)نیگارکرنا هزرێ و نیگارکرنا دەنگی(يه د ڕێنڤیسا نیگارکرنا 
هزریدا، هزر ڕاستەخۆ دهێتە ڤەگوهاستن. بۆ نمونە: وێنەيێ )دار(ێ دشێت ب واتایا )دار( بیت. ڕێنڤیسا )نیگارکرنا 
دەنگی( ئالۆزترە، هزر دهێتە ڤەگوهازتن بۆ سەر دەنگێن پەیڤەکێ د زمانەکێ دیارکریدا، پاشى دهێنە ڤەگوهازتن 
بۆ سەر هندەک هێمایان. ئەڤان هێمایان چ پەیوەندی ل گەل هزرا سەرەکی نینە واتە پەیوەندی د ناڤبەرا دەنگ و 
هێمایدا پەیوەندیەكا خۆبخۆییە، لەوڕا دوبارە ئەڤ هێمایە دهێنە ڤەگوهازتن بۆ دەنگێن وی زمانی و ب ڤی ڕەنگی 

پەیڤ یان ڕستە هزرا سەرەکی د ناڤ زەینا خوینەريدا دروستدکەت(. )عەبدوللا و عەلی، 2011، ل309(.

)گرنگیيا بابەتێ ڕێنڤیسێ د هندێدایە، کو خواندن و نڤیسینا هەر زمانەکی ژ ئه وێ دەستپێدکەت. هەلبژارتنا 
ڕێنڤیسەکا ئێكگرتی و ڤاڤارتیژی کارەکێ زانستییە و خزمەتەکا گرنگە د دەرهەقا زمانیدا دهێتە كرن، لەوڕا پێدڤییە 
ئەڤ هەلبژارتنە خۆ بکێشیتە ناڤ پێكهاته یێن جڤاکی و کورێن زانستیدا و ل سەر بناخە و بنیاتەکێ موکم بهێتە 

دانان و پشتنەدەته ڕێزمان و دەستورا زمانی بخۆ.)شاهین، 2016، ل5(. 

.2.1  زاراڤێ ڕێنڤیسێ

(Orthography)  ژ دو پەیڤێن) ڕاست (Orthoو graphy) نڤیسین(ێ پەیدابويه .د زمانێ كورديدا واتايا 
ڕاستنڤیسینێ يان دروستنڤیسینێ ددەت. )مارف ،2014، ل170)

.2.2  چەمكێ  ڕێنڤیسێ 

ڕێنڤیس ژ كۆمەلەكا دەستوران پێكدهێت، كو ب هاریكارییا ئەوێ  ئاخڤتنا مرۆڤی ژ سەرزاری دچیتە د بوارێ  
هاتینە  دیاركری  بناخەیێن  هندەك  سەر  ل  كو  هەنە،  بخۆ  تایبەت  یاسایێن  زمانەكیژی  هەر  ڕێنڤیسا  نڤیسینێدا. 

دامەزراندن.بۆ نمونە ڕێنڤیسا زمانێ  كوردی ل سەر بناخەیێ  فۆنەتیكی هاتیە دارێشتن. )مارف،2014، ل171)

مەبەست ژ چەمكێ  ڕێنڤیسێ ئەوە، كو وێنەیێ دەنگییە و نواندنا دەنگی د زمانەكێ  دیاركریدا دكەت، كەواتە 
بۆ چەوانییا  بێگومان  بكەت.  نواندنا دەنگەكی  پیتەك  نەبن، دڤێت هەر  ڕێنڤیسێ  ، كو گرفتێن  زمانەكێ   د هەر 
ڕێئێخستن و دانانا پیتانذى د سنورێ  پەیڤ و گرێ  و ڕستەیاندا، د هەر زمانەكیدا یاسایێن تایبەت هەنە، كو دبنە 

Huda Ismail Saleh

تایبەتمەندی بۆ ئەوی دیاركری، هەروەسا ڕێنڤیسا زمانێ  كوردی ل سەر بنەرەتێ  فۆنەتیكێ  هاتییە دانان، چونكی 
زمانێ  كوردی زمانەكێ  فۆنەتیكیە واتە كەرەستەیێن زمانی د زمانێ  كوردیدا چەوا دهێنە بلێڤكرن ب هەمان شێوە 

دهێنە نڤیسین.

.2.3   پێناسه يێن ڕێنڤيسێ

1- ڕێنڤیس ژ کۆمەکا پیتان پێکدهێت و سیستەمێ نڤیسينێ يێ تايبه ت ب زمانەکيڤه  بەرهەمدهینيت. ب ڕامانەکا 
.)cuolmas,p13, 1996 (.دیتر ئەم دشێن بێژین، کو ڕێنڤیس فۆرمێ ڤەگوهاستنا دەنگییە بۆ نڤیسینێ

2-ڕێنڤیس Orthography:)ڕێنڤیس ئانکو وێنەيێ نڤیسینا دەنگێن زمانی، ڕێنڤیس دبیتە ئەگەرێ کاریگەریا 
ب ساناهی ئێخستنا نڤيسینێ و ڤەخواندنێ و تێگەهشتنا مەبەستا نڤیسەری، ئەوا کو ب پەیڤان نڤیسی و دەربڕی(.

)د. دزه يى، ۲۰۱٥، ل10(.

 ڕێنڤیس واتە سیستەمێ  نڤیسینێ  یێ تایبەت ب زمانەكێ  دیاركریڤە، چونكی هەر زمانەكێ  هندەك هێمایێن 
تایبەت هەنە، كو دەربڕینێ  ژ دەنگێن ئەوی زمانی دكەت، داكو كریارا نڤێسینێ  ب گشتی د بیاڤێن جوداجودادا و 

ب تایبەتی د كریارا فێربون و فێركرنێدا  پێ بهێتە ئەنجامدان.

.2.4   کورتیەک ل سەر دیرۆکا ڕێنڤیسێ و قۆناخێن ئەوێ

)دیرۆکا ڕێنڤیسێ د گەلەک قۆناخانڕا بورییە. قۆناخێن دەستپێکی قۆناخا وێنەی بو، كو مرۆڤان بەری پەیدابونا 
ڕێنڤیسێ وێنە ل سەر کەڤران دروستدکرن.هه تا نهۆ هندەک ژ ئه ڤان وێنەيان، کو ل سەر دیوارێ شکەفتان هاتینە 
دانان ماینە. قۆناخه كا ديتر قۆناخا هزر نیگاری بو ، واته پەیڤ نیگاردكرن، كو ژ قۆناخا بڕگە نیگاری و قۆناخا 

ڕێنڤیسا ئەلفابێی پێکدهێت. ژ ئەوان قوناخانژی:

أ-قۆناخا پەیڤ نیگاری: کو نونەراتییا کەڤنترین جۆرێ سیستەمێ ڕێنڤیسا ڕاستەقینە دکەت، چونکی د چەند 
قۆناخێن دیترڕا بوریە، وەکی: ڕێنڤیسا بزماری و ڕێنڤیسا هیروگلیفی، کو ڕێنڤیسا بزماری یێن میزوپوتامیيا کەڤن 

بون، ڕێنڤیسا هیروگلیفییا مسری و نڤیسارێن چینییێن دەستپێکی ژ ئەڤی جۆرێ ڕێنڤیسێ بون.

ب- قۆناخا بڕگە نیگاری: د ئەڤێ قۆناخێدا هێما ل شوینا نونەراتییا پەیڤێ بکەن نونەراتییا بڕگەيێ دکرن. 
ڕێنڤیسا ژاپونی ئێکە ژ نڤيسینا قۆناخا بڕگەییا نیگاری یێن پێشکەڤتی.

ت- قۆناخا ڕێنڤیسا ئەلفابێی: د ئەڤی سیستەمیدا هەر هێمایەک نونەراتییا فۆنیمەکێ دکەت، زمانێن یونانی، 
عەرەبی، ئينگليزی هەر ئێک خودان سیستەمەکێ نڤيسینا ئەلفابێیێنە(. )عەبدوللا و على، 2011، ل311(.

.2.5   مێژویا ڕێنڤیسا زمانێ کوردی ب ئەلفابێیا )عەرەبی و لاتینی(

ژ مێژویا نڤیسينێ ب ئەلفوبێیا کوردی  دياردبيت، كو زمانێ کوردی ئەڤرۆکە ب چەندين ئەلفابێیێن جودا دهێتە 
نڤیسین، وەکی: ئەلفابێیا عەرەبی و لاتینى. دەستپێکا نڤیسینا زمانێ  کوردی ب ئەلفابێیا عەرەبی بو، هەر وەکی 
د زمانێ فارسی و تورکیدا ژی هەمان ئەلفابێ  بکاردهات. ب تایبەتی ل سەردەمێ دەستهەلاتداریا ئیسلامێدا، كو  

دەولەتا ئەمەوی و عەباسی و عوسمانی ئەڤ ئەلفابێیە دهاته بکارهینان.

ژێدەرژی ئەڤێ چەندێ دیاردکەن، هەر وەکی ل بەرهەم و نڤیسينێن دەست نڤیسیێن گەهشتینە بەر دەستێ 
مە، ژ بەرهەمێن نڤیسەر و هوزانڤانێن کورد، وه كى بابا تاهیری هەمەدانی، مەلایێ جزیری، عەلی تەرەموکی، فەقيێ 
تەیران، عەلی حەریری. ئەوان ب ئەلفابێیا زمانێ عەرەبی و تورکی و فارسی دنڤیسین، هەروەسا ب کوردی ژی ب 
هەمان شێوە بکاردهات.  پشتی کو کورد کەڤتینە ل بن دەستهەلات و حوکمرانیا ئەو وەلاتێن تێدا دژيان، هەروەکی 
ل کوردستانا باکور و رۆژئاڤا دبینن هەولا بکارهینانا ئەلفابێیا لاتينی ددان، ل کوردستانا باشور و ڕۆژهەلاتذى  هه ولا 
بکارهینانا ئەلفابێیا عەرەبی دهاته دان. د گەل ئەڤێ ژیدا ئەڤ پێکولە تاکەکەسی بون و ئەلفابێیەکا ئێکگرتی نەبو. 

)عەلی ،2014،ل1٨٨)

.2.6  ڕێنڤیسەکا ئێکگرتی وەکو پێدڤیيەکا زمانێ ستاندەرد

بابەتێ  چارەسەركرنا ڕێنڤیسێ و هەلبژارتنا ڕێنڤیسەكا ئێكگرتی ئێك ژ مژارێن گرنگ د بیاڤێ  هەلبژارتنا زمانێ  
ببیتە زمانێ  ستاندەرد و پاقژكرنا زمانی  ستاندەرد مل ب ملێ  ڤەژاندنا زمانی و هەلبژارتنا دیالێكتەكا زمانی، كو 
ژ پەیڤێن بیانی دهێتە هەژمارتن.)د. عەلی و د. عەبدوللا،2011،ل50-56(. وەكی ئاشكەرا،)ئەڤ قوناخا نهۆ زمانێ  
كوردی تێرا دبوریت پتر ژ هەر قوناخەكا دیتر پێدڤیاتی ب وەكهەڤكرنا نڤێسینێ  هەیە، داكول گەل هۆكارێن تەكنۆلۆژیا 
سەردەم بگونجیت و شیانێن هندێ  هەبن د بابەتێ  وەرگێرانا ئامیری، پەیرەوكرنا زانستێ  زمانڤانیا هەمبەری و فێركرنا 
زمانێ  كوردی بۆ ئاخڤتنكەرێن بیانی و یا ژ هەمیان گرنگتر ببیتە ڕێكەك بۆ هەلبژارتنا زمانێ  كوردیێ ستاندەرد()د. 
خالید،2010،ل136(. وەكهەڤكرنا نڤیسینێ  د دەزگەهێن پەروەردەیێ، ڕاگه هاندنێ و دامودەزگەهێن كارگێریێن ده وله تێ 
هەولبدەن ب نڤیسينەکا ئێكگرتی بنڤیسن، چونكی وەكهەڤكرنا ڕێنڤیسێ د ناڤ پەرتوکێن قۆتابخانەیێدا و دەزگەهێن 
ڕاگەهاندنێ وەک: تەلەڤزیۆن، گۆڤار، ڕۆژنامە، چاپخانەیاندا، دبیتە ئەگەر ئەو ڕێنڤیس زویتر د ناڤ خەلکێدا بەلاڤببیت 

و دێ زویتر هێتە پەسەندکرن و ئەو دێ بنه پێكهێن و ئاڤاکەرێن ڕێنڤیسەکا ستانده رد. )هرۆری، 2011، ل15(.

.3  دەستنیشانکرنا چەند پیتێن کێشە ل سەر د ڕێنڤیسا زمانێ کوردیدا 

و  هیند  زمانێن  خێزانا  ژ  کو  کوردی،  زمانێ  تێکەلبونا  بۆ  دزڤریتەڤە  پيتان  سەر  ل  جودا  بۆچونێن  هەبونا 
ئەوروپیيە، ل گەل زمانێ عەرەبی، کو ژ خێزانا زمانێن سامییە و هەر زمانڤانەکێ ژی چەندین بەلگە هیناینە بۆ 
بون یان نەبونا هندەك دەنگان وەکى فۆنیم، بەلێ هەتا نوکە زمانڤانان نەشیاینە ب دروستی بسەلمينن، كا هژمارا 

فۆنیمێن زمانێ کوردی چەندن.)ڕەسول،2006، ل 36٨(.

پشتی لێگەڕیان و بەرچاڤکرنا بۆچونێن هژمارەکا ڤەکۆلەران ل دور بابەتێ پیتێن کێشە ل سەر  د ناڤ ڕێنڤیسا 
زمانێ کوردیدا، د شیاندایە ئەوان پیتان دەستنیشانبکەین ئەوێن ب ڕەنگەکێ گشتی، كو ل دەڤ پتریا زمانڤانان 
ئێک بۆچون ل سەر هەنه و پێدڤی  ب چ دانوستاندنان نينە، وەکی: )ا، ب، پ، ت، ج، چ، خ، د، ر، ز، ژ، س، ش، 
ف، ك، گ، ل، م، ن، هـ، ۆ، و، ی، ێ، ە(. بەلێ ئەوێن کەڤتینە بەر دانوستاندن و هزرێن جودا، ئەوژی : >ئـ ، 
ح، ڕ، ع، غ، ق، ڵ، پ°، ت°، ک°، وو، وی، وێ<.)محەمەد، 2009،ل 52(. ئەو پیتێن د ئەڤێ  ڤەكۆلینێدا كەڤتینە 

بەر تیشكێن ڤەكۆلینێ  ئەڤەنە: >ح، ڕ، ع، غ، ڵ، i، وو<.

وەرگرتنا بۆچونێن چەند زمانڤانێن کورد دەربارەی ئەوان پیتێن بۆ ئەڤێ  ڤەكۆلینێ  هاتینە هەلبژارتن، ئەوژی:

10,1   > ح < 

پیتا > ح < ل دویڤ بوچونا هندەک زمانڤانان دبێژن، کو ئەڤ پیتە پیتەکا زمانێ کوردی نینە، ژ ئەوان 
بۆچونانژی:

1-بۆچونا ئێكێ :د.)ئەوڕەحمان حاجی مارف( دبێژیت:)نەبونا پیتا > ح < وەکی فۆنێم د زمانێ كوردیدا و 
نەگونجانا ئەوێ ل گەل پیتێن خێزانا زمانێن هندوئەورۆپی ئەوێ چەندێ دیاردكەت، كو ژ زمانێ ئەرەبی هاتییه د 

ناڤ زمانێ كوردیدا(. )مارف، 1976، ل49-4٨(.

پیتا  نابیت ب  و  کوردییە  ئەلفابێیا  ژ  پیتە  فەتاح حەسەن(دبێژیت:)ئەڤ  م.)عەبدولسەتار  دویێ :  2-بۆچونا 
>هـ< بهێتە گۆتن، چونکى گەلەک پەیڤ یێن هەین پیتا >ح< یا تێدا و د بنیاتدا ئەو پەیڤ کوردینە و ئەگەر ب 
پیتا >هـ<هاتنە گۆتن دێ دەربڕینا پەیڤێ و واتایا ئەوێ تێکچیت، وەک: حلیک، حەڤک، حەتاڤ، حەڤت، حەڤتیار، 
تەحین، تەحتی، تەحەم، ته حلیشك، حلی، حه لیای، حەزكرن و حیت. دیسا ئەڤ پیتە دشێت ل سەرێ پەیڤێ و 

نیڤێ و دوماهیکا پەیڤێ دەربكەڤیت، وەكی: حێشتر، تەحل، پەحن(. )حەسەن، ۲۰۰٤،ل۱۹ـ۲۰(.

هەروەسا ئەڤ پیتە د گەلەك پەیڤاندا د گۆڤەر و دەڤۆكێن دیالێكتێن جودایێن زمانێ  كوردیدا بۆ پیتا >هـ< 
دهێتە گوهۆڕین و د ئەلفابێیا لاتینيداژی پیتا >هـ< ل جهێ پیتا >ح< هاتيە دانان، بۆ نمونە:

هەوشhewişحەوش
هەتاڤhetavحەتاڤ

بەهەشتbeheşitبەحەشت
هەتا هەتاheta hetaحەتا حەتا

هەفتheftحەفت
 دەمێ  پیتا>ح< گوهۆرینێ  بۆ پیتا>ه< دكەت، چ كارتێكرنێ  ل واتایێ ناكەت، واتە دشێین ب ئەلۆفۆنێن هەڤ 
بدانن. ب ئەڤی شێوەی دشێین بێژین، هەتا ڕادده یەکێ باش پیتا >ح< جهێ خو هێلایە د ناڤ زمانێ کوردیدا، 
چونکى مەرجێن فونیمێ  ل سەر جێبەجێدبن، ئەوژی ئاخڤتنكەرێن كورد هەست ب هەبونا ئەوێ  دكەن، هەروەسا د 
گەلەک نمونەياندا دوبارە دبيت، ديسان د گەلەك نمونەیاندا پیتا >ح< بۆ چ پیتەکا دیتر ناهێتە گوهۆڕین، چونکى 
كارتێكرنێ  ل واتایێ دكەت و د گوهۆڕیت ، وەکی: حلی، حلیک، حەلیایی، تەحلیشك، تەحین، حیت، حلیسانك، 

حەنەفی، حەیرانوك، حێشتر.

10,2  >ڕ<

1-بۆچونا ئێكێ :)پیتا >ر< و >ڕ< د زمانێ کوردیدا دو فۆنیمێن ژ ئێك جودانە، هەر دو فۆنیم  د بهادارن و 
تایبەتمەندیێن فونیمێ ل سەر دهێتە سەپاندن(. )محەمەد، ۲۰۰۹، ل55(.

2-بۆچونا دویێ:))پیتا >ڕ< ژ ئەلفوبێیا کوردییە و ژ پیتا >ر< یا سڤک هاتیيە وەرگرتن، ئەوژی ب دانانا 
نیشانا گرانيێ ل بن. هەر دەم ئەڤ پیتە ل سەرێ پەیڤێ دهێت و ب قەلەوی دهێتە گۆتن، بەلێ پێدڤییە ئەڤ پیتە 
ل هەر جهەکێ پەیڤێ بهێت نیشانا گرانيێ ل بن بهێتە دانان نەخاسمە نیڤا پەیڤێ و دوماهیا ئه وێ، چونکى ل ئه ڤان 

جهاندا ڕامانا پەیڤێ دگوهۆڕیت((. )حەسەن، 2004، ل23(.
 هندەک نمونە ژبۆ پیتا >ر< و >ڕ<

پڕ: واته  تژی.پر: بۆ هەر تشتەکێ د سەرا دهێن و دچن.
بڕین: پارچەکرنا هەر تشتەکی)قطع(.برین: برینا لەشی)جرح(

کەڕ: )صم( گوهـ لێ نەبیت.کەر )قطعة( پارچه يه ك ژ تشتى
فڕی: بۆ هەر تشتەکێ بفڕیت.فرى: بۆ ڕێچالا پەزی دەمێ دزێت.

بڕ: بۆ کۆمەکا تشتان.بر: بۆ تشتەکێ دهێتە برن.
بڕەڤە: ببەزە.برەڤە: واتە تشتەک بربی، دوبارە برەڤە.

3-بۆچونا سێیێ:))پیتا >ڕ< ل هەر جهەکێ دەربکەڤیت چ ل دەستپێکێ یان ناڤەڕاست یان دوماهیيا پەیڤێ  
بيت، پێدڤی ب نیشانا گرانیێ هەیە ل گەل بهێتە دانان((. )حەبیب، 2005، ل30(. 

    ) پیتا >ر< و >ڕ< دو فۆنیمێن سەربەخۆنە د زمانێ کوردیدا، چونكی د گەلەك نمونەیاندا دبنە ئەگەرێ  
بوچونێن ل سەری  ئەنجامێ   ژ  فۆنیمێیە.  تایبەتمەندیێن سەرەكیێن  ژ  ئێك  واتاییژی  گوهۆڕینا  واتایێ،  گوهوڕینا 
دیاردبیت، كو پیتا >ڕ< هەبونا خۆ د ڕێنڤیسا زمانێ  کوردیدا  هەیه و ب گوهۆڕینا ئەوێ  ل گەل پیتا>ر< دبیته 

ئه گه رێ  گوهۆڕینا واتایێ  .

10,3  >ع<

هەبون و نەبونا پیتا >ع< د زمانێ کوردیدا، د چەند ژێدەرەکاندا ب ئەڤی ڕەنگی به حس لێ هاتیيە کرن:

1-بۆچونا ئێكێ :)) پیتا >ع< پیتەكا بیانیە و هاتییە د ناڤ زمانێ کوردیدا((.)عمر، 2004 ،ل15(، د نهۆدا 
هەتا ڕادده یەکی ئەڤ پیتە هێدی هێدی ژناڤدچیت، چونکی زمانڤانێن کورد دبێژن: )دەنگەکێ ڕەسەنێ زمانێ کوردی 

نینە(، )ڕەسول، 2004 ،ل9(.

کوردیدا  زمانێ  یا  نوکە  فەرهەنگا  د  کێم  پەیڤەکێن  چەند  د  تنێ  ب  >ع<  پیتا  هەبونا  دویێ:  2-بۆچونا 
بەرچاڤدبیت، وەکى: عەرد، عەلعەلوک )عەلەشیش(، عەور، عیرک، عومبار. 

پیتا>ع<شیانا گوهۆڕینێ بۆ پیتەكا دیتر هەیە، بیێكو کارتێکرنێ ل واتایێ بكه ت، بۆ نمونە گوهۆڕینا >ع< 
بۆ >ح<یان پیتا>ئـ<یان>هـ< هەیە. )محەمەد، 2009، ل55(.

كورديدا،  زمانێ  د  >ع<  پیتا  نەڕەسەنییا  ئەگەرێ  ژ  >هـ<،>ئـ<یان>ح<  پیتێن  پیتا>ع<بۆ  گوهۆرینا 
هەروەسا گوهۆڕینا پیتا>ع<بۆ > هـ <یان> ئـ < بۆ سڤكییا دركاندنێ ل هندەك گۆڤەر و دەڤوكێن جودا جودایێن 
زمانێ  كوردیدا دهێتە بهیستن، كەواتە ئەڤەژی ئەگەرەكە، كو دشێین بێژین: پیتا >ع< پیتەكا ڕەسەنا زمانێ  كوردی 
نینە و دركاندنا ئەوێ  بۆ ئاخڤتنكەرێن زمانێ  كوردی یا   گرانە و مەرجێن فۆنیمێ  ل سەر جێبەجێ نابن و ب تنێ 
د هندەک ناڤاندا هەيە، ئەوژی ژ زمانەکێ  بیانی هاتینە د ناڤ زمانێ  كوردیدا، هەروەسا ئەگەر بهێنە بکارهینان 
ژى ئەم دشێين گوهۆڕینێ تێدا بکەین و ل جهێ پیتا >ع<پیتەکا دیتر بکاربهينين بێيکو گوهۆڕین بکەڤیتە د واتایا 

پەیڤێدا، بۆ نمونه :
هەورعەور

سمائیلئیسماعیل
ئومەرعۆمەر

ئه بدوللا، حەوڵلاعه بدوللا

10,4     >غ<

1-بۆچونا ئێكێ : زمان بەردەوام د گەشە و گۆهۆڕینێدایە، لەوڕا ل سەردەمێ نوکە هەتا ڕادەيه کی باش ئەڤ 
پیته ژ ناڤچویە و گەلەک ب ساناهی بۆ پیتا >خ< دهێتە گوهۆڕین بێيكو کارتێکرنێ ل واتایێ بکەت.

باخچەباغچە
خەمگینغەمگین
پەرداخپەرداغ

    هەروەسا ئەم دشێين د ئەڤان جورە نمونانداژی پیتا >خ< ل جهێ پیتا >غ< ب کاربهينین، چونکی واتایێ 
ناگوهۆڕن. كەواتە >غ<ب پيتەکا زمانێ کوردی ناهێته هەژمارتن، ب تنێ ب ئەلوفونا {خ} دهێتە دانان، ))دەنگی 
)خ( دەتوانێ ل هەمو وشەیەک لە شوێنی دەنگی )غ( بەکاربێ، بەلام دەنگی )غ( لە هەمو وشەیەک لە شوێنی 
)خ( بەکارنایێ، ئەگەر چی هەندێ وشەش هەیە، بە زۆری هەر )غ( بەکاردێ، بەڵام ئەم وشە هەر ل بنەرەتدا لە 

عەرەبییەوە بە )غ( دابەزیون بۆ ناو زمانى کوردی، وەک: )غیرەت، غاردان، غەریب...(( )ڕەسۆل،2004،ل10(.

2-بۆچونا دویێ: >غ< د هژمارەکا کێم يا پەیڤان د فەرهه نگا نوکە یا زمانێ کوردیدا ماینه، وەکى: غەمگین، 
دەغەل، ئاغا، پێغەمبەر، غەزال، غاردان، پەرداغ. )حەسەن، 1991،ل63)

    دشێین بێژین، >غ< پیتەکا ڕەسەنا زمانێ کوردی نینە، پرانیا مەرجێن فونیمێ  ل سەر جێبەجێ  نابن و ژ 
زمانێ  ئەرەبی هاتيیه د ناڤ زمانێ  كوردیدا، هەروەسا ئەو پەیڤێن>غ< تێدا ب ڕێژەیه کا گەلەک کێم د ناڤ فەرهەنگا 
زمانێ  كوردیدا دهێنە دیتن، ئەوژی ژ زمانێ  ئەرەبی هاتینە د ناڤ زمانێ  كوردیدا و ب  ئەلوفونا >خ< دهێتە 

هەژمارتن و ئەم دشێين ب ساناهى >خ< ل جهێ ئەوێ بکاربهینین، چونكی گوهۆرینێ  د واتایا پەیڤێدا ناكەت.

10,5  >ڵ<

به لێ  بکارهينان،  دهێته  كوردیدا  زمانێ   سەرییا  دیالێكتا  دەڤۆكێن  هندەك  >ڵ<د  )پیتا  ئێكێ :  1-بۆچونا 
گه ل >ل<دهێته  ده مێ ل  ئه ڤه یه،  به رچاڤتر  هه مويان  ژ  تایبه تمه نديیا  و  ناکه ت  په یره و  فۆنیمی  تایبه تمه نديیێن 

گوهۆڕین، واتایێ ناگوهۆڕیت، که واته ل ديالێكتا سه ريدا }ڵ{ ب ئه لۆفۆنا{ل} دهێته دانان(، وەکى:
>ل<>ڵ<
سالساڵ

به لاڤبه ڵاڤ
لاندكڵاندك

سلاڤسڵاڤ
سه لكسه ڵك

2-بۆچونا دویێ: ))دەمێ  دو دەنگ جهێ  خۆ لێك د گوهۆڕن و كارتێكرنێ  ل واتایێ نەكەت، ئەو دو دەنگ دبنە 
دو جۆرێن سەربەخۆ بۆ هەمان فۆنیم((، بۆ پیتێژی ئەڤە ڕاستە، بۆ نمونە: گلول-گڵلوڵ، سلاڤ-سڵاڤ، لاندك-ڵاندك. 

)محمد،2023، ل10)

ئەڤ  ناکەت،  پەیڤێدا  واتایا  د  گوهوڕینان  چ  چونکی  دروستە،  هەر  >ڵ<بکارنەهیننژی  ئەم  ئەگەر  كەواتە 
گوهۆڕینە بۆ تایبەتمەندییا هندەك دەڤۆك و گۆڤەرێن دیالێكتا سەرییا زمانێ  كوردی دزڤریت، كو هندەك كەس ب 

سڤكی و هندەكێن دیتر ب گرانی ددركینن.

i<  10,6< بزرۆکە

1-بۆچونا ئێكێ : ))پیتا >i< دەنگەکێ بێهێزە، دکەڤیتە د ناڤبەرا دو نەبزوێناندا ئەگەر چ بزوێنێن ئاشکەرا )ا، 
ێ، ی، ۆ، وو، ە، و( د ناڤبەرا ئەواندا نەبن((، بۆ نمونە: م)i(ن، ژ)i(ن، د)i(ش، م)i(ر، ک)i(ر، هـ)i(رچ.

هەبون و نەبونا >i< د پەیڤێن خوارێدا:

 ،)şwan( یان )şiwan( شوان ـــ ،)cwan( یان )ciwan(جوان ــ ،)çya( یان )çiya( چیا ــ
چوار ــ )çiwar( یان )çwar( ((. )محەمەد، 2009، ل 64(.

2-بۆچونا دویێ: )دبیت هندەک کەس وەسا هزر بکەن، کو هەبونا )i(د نمونێن دیارکریدا ب دەنگەکێ ئارەزویی 
لێ دهێت، ژبەرکو هندەک جاران ئاخڤتنکەر ل دویڤ حەزا خۆ ب دو یان ب ئێک بڕگە ب لێڤدکەت، بەلێ هەژی 
گۆتنێیە، کو ئەڤ چەندە بۆ هێشوە کۆنسۆنانتا سەرەتایی دزڤریتەڤە و ب هاریکاریيا سەمی ڤاولێ پەیدادبیت(.

)حەسەن 1991،ل63-59)

 pridictable 3-بۆچونا سێیێ: هەروەسا ))ئەم فۆنیمە لە سیستەمی فۆنۆلۆجی زمانی کوردی پێش بینە
واتا ئەو بيئە فۆنۆلۆجییەی تیايا دەردەکەوێ فەرزی دەکا تۆ بیلێى با هیچ نیشانەیەکیشی بۆ دانەنرابێ(( )ئەمین، 
19٨2، ل447(، دیسان دەرکەڤتنا پيتا ناڤبری د گەلەک پەیڤاندا خۆیا دبیت، ئەگەر ل گەل پیتەكا دیتر بهێتە 

گوهوڕین دێ واتایێ ژی ل گەل خۆ گوهۆڕیت یان دێ تێکدەت، بۆ نمونە:
د)و(ل)لiد(

ئاس)ا(ن)نiئاس(
ژ)ي(ن)نiژ(

4-بۆچونا چارێ : ))ئەگەر )i( پتر دیاردەیەكا فۆنەتیكی بیت و ب فۆنیمەكا بەهادارا زمانی نەهێتە هەژمارتن، 
پێدڤیە سەرو ژ نوی  پێداچونا یاسایێن بڕگەسازییا زمانێ  كوردی بهێتە كرن و دوبارە یاسا بهێنە ڕێكخستن((.

)د.خالید،2010 ،ل146)

    ب ئەڤی شێوەی دیاردبیت، پیتا >i< هەبونا خۆ یا هەی د زمانێ کوردیدا، چونکی دکەڤیتە د ناڤبەرا دو 
کۆنسۆنتاندا ئەگەر چ ڤاولێن ئاشکەرا )ا، ێ، ی، وو، ۆ، ە، و( د ناڤبەرا واندا نەبن. هەروەسا ژ مەرجێن دروستبونا 

برگا زمانێ كوردییە، پێدڤییە ڤاولەك د هەر برگەیەكێدا هەبیت، هەروەسا د ئەلفبێیا لاتینیدا ژی چ پەیڤ نابیت 
 jin( :بێ ڤاول بن، ئانکو پیتا بزرۆکە ئێک ژ ڤاولانە، کو جهێ خۆ گرتی د ناڤ پیتێن زمانێ کوردیدا. بۆ نمونە

dil, bizin, mirin ,(. )ژن، دل، بزن، ئێخستن، مرن(.

كەواتە زمانێ  كوردی پێدڤیاتی ب ئەڤێ  پیتێ  هەیە، چونكی هەتا نهۆ د ڕێنڤیسا زمانێ  كوردیدا ب ئەلفابێیا 
عەرەبی چ پیتەك بۆ نەهاتیە دانان، پێدڤیيە زمانڤان هەولبدەن هێمایەكێ  بۆ ئەڤێ  پیتێ  دەستنیشانبكەن.

10,7  >وو<

1-بۆچونا ئێكێ : دەرکەڤتنا پیتا >وو< د پەیڤێن )دوور، بوو، ژوور،کەرکووک، خاتوون، سوور و بوون( و 
گەلەک پەیڤێن دیتردا ب درێژی یان ب کورتی بهێتە بلێڤکرن هەر ئێک واتایێ ددەت.)د.عەلی و د.ئەمین،2005، 

ل11)

2-بۆچونا دویێ: وەکی دیار >وو< شیانا گوهوڕینێ بۆ دەنگەکێ دیتر هەیە بێیکو واتایێ بگوهوڕیت، بۆ نمونە 
ئەگەر بنڤیسین )نووسین، خاتوون، جوون( یان )نوسین، خاتون، جون( هەر ئێک واتایێ ددەت.) محەمەد، ۲۰۰۹، 

ل64-63(.

3-بۆچونا سێیێ: د ديالێكتا سه ری و خوارێدا پیتا >وو< ل سەرێ پەیڤێ  و سەرێ بڕگەيێ  ناهێت، ب تنێ ل 
نیڤا پەیڤێ و دوماهیيا پەیڤێ  دهێت، ئەگەر پیتا >وو< ل سەرێ پەیڤێ هات، دڤێت ب ئێک >و< بهێتە نڤیسین و 

نەک ب دو >وو< یان بهێتە نڤیسین، چونكی بڕگە د زمانێ  كوردیدا ب ڤاولێ  دەستپێناكەت، بۆ نمونە:

 witinووتن ، یا دروست وتن

wirç وورچ، یا دروست ورچ

ووشە، یا دروست وشەwişe  )د.عەلی و د.ئەمین،2005، ل10)

    ل دوماهیێ دشێین بێژین، ئەو پەیڤێن هەتا نوكە مە ب دو >وو<یان دنڤیسین، دشێین ب ئێك >و<یێ 
بنڤیسین،چونكی ل د ڕێنڤیسا زمانێ  كوردی ب ئەلفبێیا ئەرەبی واتایا پەیڤێ  ناگوهۆڕیت، ژبلی پەیڤێن )كوڕ و 
كوور(دا، كو واتایێن جودا ددەت، بەلێ  هەبوونا ئێك نموونەیێ بەلگەیەكێ  لاوازە بۆ بریاردانێ  ل سەر هەبونا ئەڤان 
هەر دو پیتان د ڕێنڤیسا  زمانێ  كوردیدا. هەر چەندە د ئەلفبێیا لاتینیدا ب دو فۆنیمێن جودا دهێنە دانان، چونكی 

دبیتە ئەگەرێ  گوهۆڕینا واتایێ  د نمونەیێن جوداجودادا. 

.4  ئەنجام

پشتی ڤەکۆلین ب دوماهیک هاتی گرنگترین ئەنجامێن ل خوارێ  ديار ب دەستڤە هاتن:

زمانەكێ   ب  تایبەتە  سیستەمەك  هەر  دیاركریدا.  زمانەكێ   د  پیتان  ڕێكئێخستنا  سیستەمێ   واتە  1.ڕێنڤیس 
دیڤ جۆرێ   دیتر ل  زمانەكێ   بۆ  زمانەكێ   ژ  دكەن  دەنگان  ژ  دەربڕینێ   كو  نڤێسیێن،  هێمایێن  ئەو  و  دیاركریڤە 

ئەلفابێیێ جوداهیێن خۆ هەنە.

2. د ڕێنڤیسا هەر زمانەكیدا شێوەیێن جودا یێن نڤیسینێ  ل دویڤ قوناغێن مێژویی پەیدابوینە، ئەوژی ل 
دەستپێكێ  قوناخا وێنەیی بو، قوناخا دویڤدا نڤیسینا هندەك زمانان لوگوگرافی بو و یا هندەك زمانێن دیتر ب 

تایبەتی زمانێ  كوردی ئەلفابێی بو.

3.هەبونا ڕێنڤیسەكا ئێكگرتی د گەلەك بیاڤاندا دشێت خزمەتا زمانی بكەت، چ د قوناخێن بەرەڤ ستانداربونا 
زمانیدا بیت چ د بیاڤێ  وەرگێرانێدا  بیت يان د بیاڤێ  فێربون و فێركرنێدا  بیت یان د بوارێ  ڤەكۆلینێن بەراوردكرنا 

زماناندا بیت.

4.هندەك ژ ئەوان پیتێن كێشە و بۆچونێن جیاواز ل سەر هەین و وەك داتا بۆ ڤەكۆلینێ  هاتینە هەلبژارتن 
ئەڤەنە: >ح، ڕ، ع، غ ، ڵ، ¡، وو< د ئەنجاماندا خۆیا دبیت، كو>ح< د ڕێنڤیسا زمانێ  كوردیدا هەبونا خۆ هەیه 
و ئاخڤتنكەرێن كورد هەست ب هەبونا ئەوێ  دكەن و د گەلەك پەیڤاندا دوبارە دبیتەڤە. هەروەسا >ڕ< ب پیتەكا 
ڕەسەنا زمانێ  كوردی هاتیە دانان، چونكی د گەلەك پەیڤاندا ب گوهۆڕینا ئەوێ  ل گەل پیتا>ر< دبیتە ئەگەرێ  

گوهۆڕینا واتایێ .

5.>ع،غ< دو پیتێن ڕەسەنێن زمانێ  كوردی نینن.>ع< د گەلەك پەیڤاندا دشێت گوهۆڕینێ  بۆ پیتا >ح، هى، 
ئة< بكەت، بێیكو پەیڤ واتایا خۆ ژ دەستبدەت، هەروەسا پیتا >غ< دشێت بۆ پیتا >خ< گوهۆڕینێ  بكەت و ب 
ئەلۆفۆنا ئەوێ  دهێتە دانان. >ڵ،ل< ب ئەلۆفۆنێن هەڤ هاتینە دانان، چونكی دشێن ل جهێ  ئێكدو بكاربهێن و چ 

گوهۆڕینێ  د واتایا ئەوان پەیڤاندا ناكەن.

بڕگەيا زمانێ   دانان، چونكی  بهێتە  6.ڕێنڤیسا زمانێ  كوردی پێدڤی ب >¡<بزروكێ  هەیە، كو هێمایەك بۆ 
كوردی بێ  ڤاول دروست نابیت، هەروەسا گوهۆڕینا ئەوێ  ب پیتەكا دیتر دبیتە ئەگەرێ  گوهۆڕینا واتایێ . دشێین 

هەر پەیڤەكا >وو< تێدا بێ ئاریشە ب ئێك >و<یێ بنڤیسین، چونكی چ گوهۆرینەكا واتایی دروست ناكەت. 

.5  لیستەيا ژێدەران

ژێدەر ب زمانێ کوردی

Extended Abstract: 

The standardization of language is significantly influenced by the implementation of United 
Orthography. Standardized writing offers numerous advantages across various domains and plays 
a crucial role in preserving languages from potential extinction. While all languages face writing 
issues, it is imperative for specialists to propose effective solutions. This academic discourse 
emphasizes the need for expert intervention in addressing the challenges associated with writing 
in different languages. The Kurdish language lacks a standardized writing system, primarily due to 
the existence of letters with varying forms and the absence of consensus among Kurdish linguists 
regarding a standard form. This disagreement may stem from the diverse origins of these letters, 
as some have been influenced by religion or borrowed from neighboring countries. Another issue 
in Kurdish standardized writing is the absence of a vowel letter (i). In this research, the focus 
was on studying letters that elicit divergent opinions among linguistic scholars and examining 
their documented personal views. The objective was to determine the feasibility of including or 
excluding these letters from the Kurdish writing system. The findings of this research contribute to 
the understanding of the existence and usage of these letters in Kurdish writing, paving the way for 
potential standardization efforts.

The research findings revealed several disputed letters that were considered as data for this 
study, namely: <ڵ> ,<غ> ,<ع> ,<ڕ> ,<ح>, <¡>, and <وو>. The analysis demonstrated that the letter 
 does indeed exist in the Kurdish writing system, and its presence is evident in numerous words <ح>
commonly used by Kurdish speakers. Furthermore, it was observed that the letter <ڕ> is an integral 
part of the Kurdish language, as substituting it with the letter <ر> results in a significant change in 
meaning. These findings provide valuable insights into the inclusion and significance of these letters 
in the Kurdish orthography.

According to the research findings, it was determined that the letters <ع> and <غ> are not 
considered as distinct and genuine letters in the Kurdish language. This is because the letter <غ> can 
be easily interchanged with the letter <خ> without causing any significant issues. Similarly, the letter 
 Additionally ,it was <ئى>. andهه>, <ح>, > has the capacity to transform into other letters such as <ع>
observed that the letters <ڵ> and <ل> are considered allophones ,meaning they represent variations 
of  the  same  sound  in  different  contexts  .These  findings  highlight  the  phonetic  and  contextual 
characteristics of these letters within the Kurdish writing system.

The  research  findings  suggest  that  the  Kurdish  language  writing  system would  benefit  from 
the inclusion of vowel letters (بزروكه) and their corresponding notation .This is due to the essential 
role  vowels  play  in  forming  Kurdish  syllables  .Currently  ,the  absence  of  vowel  letters  poses 
challenges ,and introducing new notation to represent vowels would require significant changes to 
the existing Kurdish writing conventions .Furthermore ,it was determined that replacing <وو> with 
 is a viable option ,as it does not result in a change in meaning .These observations highlight the<و> 
potential improvements that can be made to the Kurdish orthography to better accommodate vowel 
representation and enhance the clarity and consistency of the written language.

